
Korero a te Akonga Onamata

He Pou Arahina mo nga Uri o Te Whakatohea

He kanohi kitea a Tracey i te nuina o nga kaupapa Maori ki Opotiki, mai i nga wananga
reo me te kapa haka ki te Hikoi Toitu te Tiriti. He uri whakaheke a Tracey no Te
Whakatohea ana he mema rongonui o tona hapori, e kokiri ana i te huarahi ki te
whakaora i reo Maori me te tuturutanga o te Kaiarahi Rautaki reo i Te Tawharau o Te
Whakatohea.

Tino miharo te huarahi matauranga o Tracey na wai ano i hiringa ai. Kua riro maiiaia
tana Tohu Bachelor of Maori Performing Arts, Tohu Bachelor of Maori Education, ana i
whakapotaetia me te First Class Honours ki roto i tona Tohu Master of Maori Studies, te
katoa, i Te Whare Wananga o Awanuiarangi.

I te pataitia tana mo ana wheako mahi i muri tonu mai i te whakawhiwhinga me ana
tohu, ka whakamarama a Tracey, “Na toku Bachelor of Maori Education, ka waimaria au
ki te whiwhi mahi me te Family Start, he whakamatau i te tipu o te reo ma te korero a-
waha, takaro, me te panui ki waenga i te whanau.

“I te tau 2005, waimaria au ki te ako i raro i a Ani me Robin Mohi i Te Kura Mana Maori
o Maraenui mo hia tau ke. Ite wa e ako ana au ki reira, I te ako ano au i Te Wananga o
Aotearoa, e mahi ana me nga hapu ki te whakaora ake i te reo o runga i nga paepae, te
kauta me te kainga.”

Na tona Bachelor of Maori Performing Arts, i taea ai e Tracy te tautoko i nga kapa haka o
roto i te hapori ana me te ngawari hoki o tana whakauru haere i ana mahi ki roto i tana
huarahi akoranga mo tona Masters of Maori Studies.

“Ko toku matauranga me oku wheako ki waenga i Nga mahi a-rehia, a-Tanerore, te ahua
o taku tautoko i nga kura me nga kapa. Ko te ahua o te whai i toku tohu Paerua, ngawari
noa iho ki te whakawhanui i toku matauranga ki te rangahau moteatea, tito moteatea,
me te marama hoki ki te ahua o te whakamahi i te reo i roto o nga moteatea.

“Ko aku tohu tautoko me nga whakawhiwhinga atu ki te wananga ka tu au inaianei ki te
tua pa ki waenga i te whanau, hapu me te iwi.”

“Ko Tracy kei te kokiri i nga kaupapa nui e whai tikanga ana ki te whakau i te reo Maori
ki roto i te ahuatanga noho o nga whanau ia ra tae atu ki te reo parakuihi me te hapa, me

te Tohekura Kura Reo a-Tau. Ka whakamarama ia, "Kei te hiahia matou kia rongohia te
reo tuturu i nga kokonga katoa kaore ki runga noa iho i nga marae. Nga kaupapa pera i
te Parakuihi Reo Maori me te Kumete Korero, mo nga reanga katoa o ratou e ako ana i
te reo, e tautoko ana ki te korero i te reo Maori i te wa e kai ana. Ka ruku tonu atu nga
akonga ki te korero i te wa e kai tahi ana ratou, me te whakamahi hoki i te papa kupu hei
whakahua kupu Maori ki waenga i te rerenga reo Pakeha, e mohiotia nei he tikanga
reorua.

“No te tau 2016, i timata ai Te Tohekura. Ka whakaratohia he wahi haumaru mo nga
akoranga o nga reanga katoa me te ahei hoki ki te whakamatau i te reo. He aheinga hoki
mo nga matua me a ratou Tamariki ki te ako tahi, me nga Kaiako katoa he
whakahekenga no Te Whakatohea. Ka ako ratou i to ratou reo ki roto i te ahuatanga
rumaki, ki te wahi ka hikoitia e ratou te whenua me te ako i nga purakau o taua whenua.
I tenei tau, neke atu nga rehitatanga i te morahi o te 200 i roto i te rua wiki neke atu, he
kawenata tenei ki te mana mo te angitutanga.

“I timatatia hoki e matou te Tohekura rangatahi i tenei tau. Ko te akoranga e hangai ana
ki nga whakanekeneke e pa ana ki te reo me ona tikanga, ka tuia ki roto i tetahi
ahuatanga reorua — ko te reo Maori te matamua ko te reo Pakeha ka whaia.”

Ko tona kaingakau ki ana mahi kua whakatauiratia i roto i te huhua o €tahi atu o ana
kaupapa reo Maori e whakahaeretia ana e ia, pera i te Tuku — he wananga reo a-tau, he
wahi pekanga akoako reo, me te hanga rauemi reo Maori, tae atu ki nga pukapuka,
purakau, me nga kemu.

I te pataitia tana, he aha kei te kokiri i ana kaupapa, ngawari noa iho te whakautu a
Tracy. Ko taku aroha ki toku whanau, toku iwi, toku hapori, me te wawata hoki kia
rangona te reo Maori e korerotia ana i nga wahi katoa koi ra hei whakaohooho i toku
wairua.



